
Ambasadori i ri i SHBA, Eric Wendt mbérrin né
Pallatin e Brigadave, dorézon letrat kredenciale
te Presidenti Begaj

Ambasadori i ri i Shteteve t& Bashkuara t& Amerikés né Shqipéri, Eric Wendt, ka mbérritur né Pallatin e
Brigadave, ku do té zhvillojé takimin me Presidentin e Republikés, Bajram Begaj, pér té dorézuar letrat
kredenciale.

Me kété ceremoni, Wendt nis zyrtarisht detyrén e tij si pérfagésues diplomatik i SHBA-s& né Shqipéri, duke i
dhéné fund edhe periudhés gati trevjecare gjaté sé cilés Uashingtoni nuk kishte njé ambasador t& eméruar né
Tirané.

Wendt mbérriti né Shqipéri ditén e djeshme, ndérsa emérimi i tij né kété post vjen pas propozimit nga Presidenti
amerikan Donald Trump dhe konfirmimit nga Senati i Shteteve té Bashkuara mé 6 gusht.

Ambasadori i ri amerikan vjen né Tirané me njé karrieré té gjaté né fushén ushtarake dhe té sigurisé kombétare.

Ai ka mé shumé se 34 vite shérbim né ushtriné amerikane dhe ka mbajtur disa poste drejtuese né Forcat
Speciale t& SHBA-sé, t& njohura si “Green Berets".

Gjaté karrierés sé tij, Wendt ka pasur gjithashtu role t& réndésishme né bashképunimin ushtarak dhe até té
sigurisé, duke drejtuar edhe Komandén e Operacioneve Speciale t&é NATO-s.

